
l-padiljuni għat-tieni edizzjoni tal-Malta Biennale rduppjaw meta mqabbla mal-ewwel
edizzjoni. Għall-biennale tas-sena d-dieħla, minbarra l-wirja ewlenija internazzjonali
se jkun hemm ukoll 28 padiljun bejn dawk nazzjonali u oħrajn tematici.

Mit-28 padiljun li se jipparteċipaw fil-Malta Biennale 2026, sebgħa se jkunu padiljuni
nazzjonali filwaqt li l-bqija se jkunu padiljuni tematiċi. Din l-edizzjoni se tara wkoll
l-involviment ta’ artisti u kuraturi tal-padiljuni minn 25 pajjiż differenti: l-Awstralja,
il-Belġju, iċ-Ċina, l-Eġittu, il-Finlandja, Franza, il-Ġermanja, il-Gana, il-Greċja, l-Indja,
l-Iran, l-Irlanda, l-Istati Uniti tal-Amerika, l-Italja, il-Korea, il-Malasja, Malta, il-Marokk,
il-Polonja, is-Serbja, Spanja, it-Turkija, l-Uganda, l-Ukraina u l-Użbekistan.

Il-padiljuni nazzjonali huma kkummissjonati miċ-Ċina, Franza, l-Italja, Malta, il-Polonja, 
is-Serbja u Spanja.

Din l-edizzjoni tal-Malta Biennale ħolqot ukoll bosta kollaborazzjonijiet importanti,
fosthom mal-Gwangju Biennale, li Malta se tieħu sehem fih is-sena d-dieħla
(Settembru – Diċembru 2026), bl-għajnuna tal-kummissarju nazzjonali u l-imsieħeb
tal-Malta Biennale – il-Kunsill Malti għall-Arti, filwaqt li kollaborazzjoni oħra hija
mat-Troy Museum fit-Turkija. Dawn se jkollhom il-padiljuni tagħhom għall-Malta
Biennale tas-sena d-dieħla. Minbarra dan, il-padiljuni se jippermettu iżjed impenn
mill-qrib u kollaborazzjoni bejn artisti lokali u internazzjonali minn diversi oqsma tal-arti,
bħall-mużika, it-teatru u ż-żfin.

Żewġ siti prinċipali tal-Malta Biennale – il-Forti Sant’Iermu fil-Belt Valletta u l-Armerija
l-Antika tal-Kavallieri fil-Birgu – se jkunu qed jilqgħu l-padiljuni. Il-padiljun Malti
se jkun fil-MUŻA, il-Mużew Nazzjonali tal-Arti fil-Komunità. Fil-padiljuni se jintwerew
diversi forom ta’ arti, minn arti bidimensjonali u tridimensjonali, u installazzjonijiet,
sa arti performattiva u padiljuni fejn tkun tista’ tara l-artisti jaħdmu. Fil-fatt, xi wħud
mill-padiljuni inkorporaw programmi ta’ residenza artistika, li joffru spazju lill-artisti
li qed jipparteċipaw biex joħolqu xogħol għal spazju jew sit partikolari tal-Malta
Biennale 2026. 

Minbarra l-padiljuni, se jiġi organizzat programm b’saħħtu ta’ avvenimenti
għall-pubbliku, li jinkludu workshops interattivi u avvenimenti oħra organizzati
bl-għan li jinvolvu ruħhom kemm l-artisti kif ukoll l-istudenti, l-iskejjel, il-kulleġġi
u l-pubbliku ġenerali. Il-programm se jkopri proġetti ta’ residenzi artistiċi, lezzjonijiet,
kif ukoll taħditiet pubbliċi u informali, flimkien ma’ avvenimenti kemxejn iktar strutturati, 
bħal diskussjonijiet bejn mistednin speċjali, konferenzi, u djalogi online ma’ esperti 
internazzjonali. Il-forom differenti ta’ dawn l-inizjattivi qed joħolqu opportunità sabiex 
jitrawwem djalogu, tisseddaq iktar kollaborazzjoni u jingħata lok għall-esplorazzjoni 
kreattiva. Attivitajiet oħra li se jkomplu jibnu fuq dawn l-inizjattivi għal firxa ikbar
ta’ għarfien, u li jinkoraġġixxu iktar skambji ta’ esperjenzi kollettivi u kulturali, huma
workshops prattiċi, dimostrazzjonijiet, laqgħat immersivi bl-użu ta’ strumenti mużikali, 
kif ukoll wirjiet awdjoviżivi.

Il-Malta Biennale 2026 jiftaħ fil-11 ta’ Marzu u jibqa’ sejjer sad-29 ta’ Mejju tas-sena
d-dieħla (wirjiet bikrin mill-11 sat-13 ta’ Marzu), u se jittella’ fi 11-il sit storiku u mużewijiet
ta’ Heritage Malta fil-Belt Valletta, il-Birgu, ix-Xagħra u ċ-Ċittadella f’Għawdex.
 
Il-biljetti għall-Malta Biennale 2026 se jkunu jistgħu jinxtraw mis-sit uffiċjali tal-Malta
Biennale – www.maltabiennale.art – mill-15 ta’ Diċembru.

Il-Malta Biennale huwa organizzat u mtella’ minn Heritage Malta, u qed isir bi sħubija
mal-Kunsill Malti għall-Arti u bil-koperazzjoni ta’ Visit Malta, il-Ministeru għall-Kultura,
l-Artijiet u l-Gvern Lokali, u l-Ministeru għall-Affarijiet Barranin u t-Turiżmu.

Għal aktar tagħrif, jekk jogħġbok ikkuntattja lil Lisa Gwen Chetcuti fuq: communications@maltabiennale.art
maltabiennale.art qiegħed online. Website uffiċjali: www.maltabiennale.art
Facebook, Instagram, LinkedIn: @maltabiennale.art

Ritratti:
1.	 Forti Sant’Iermu, il-Belt Valletta. Ritratt minn Revo Studio, permezz ta’ Heritage Malta.
2.	 L-Armerija l-Antika tal-Kavallieri, il-Birgu. Ritratt minn Revo Studio, permezz ta’ Heritage Malta.
 


